
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

N _______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 30-Ի N 1854-Ն, 2007 ԹՎԱԿԱՆԻ ՀՈՒԼԻՍԻ 19-Ի N 816-Ն ԵՎ 2007 ԹՎԱԿԱՆԻ ՆՈՅԵՄԲԵՐԻ 8-Ի N 1408-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 30-Ի N 1906-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2006 թվականի նոյեմբերի 30-ի «Տրանսպորտային միջոցների համարանիշերի հաշվառման և հատկացման կարգը հաստատելու մասին» N 1854-Ն որոշման հավելվածի`

1) 7-րդ կետի «բ» ենթակետում «աճուրդով ձեռքբերման ենթակա» բառերը փոխարինել «մեծ պահանջարկ ունեցող» բառերով.
2) 8-րդ կետի «ա» ենթակետում «աճուրդով ձեռք բերված և» բառերը փոխարինել «մեծ պահանջարկ ունեցող» բառերով.

3) 12-րդ և 13-րդ կետերը շարադրել հետևյալ խմբագրությամբ`
«12. Հիմնական  համարանիշերն ըստ հատկացման հերթականության բաժանվում են 3 խմբի՝

ա) ընդհանուր հիմունքներով տրվող համարանիշեր` հատկացվում են տրանսպորտային միջոցի հաշվառման պահին ստորաբաժանումում  առկա համարանիշերից՝ ըստ աճող հերթականության.

բ) ցանկալի համարանիշեր (տրվող հերթականության խախտմամբ համարանիշեր, բացառությամբ տրանսպորտային միջոցի սեփականատիրոջ հաշվառման (ժամանակավոր հաշվառման կամ փաստացի բնակության) վայրի կամ կազմակերպության գտնվելու վայրի փոփոխության կապակցությամբ համարանիշերը չփոխանակելու դեպքերի), հատկացվում են ճանապարհային ոստիկանության արտաբյուջետային հաշվին լրացուցիչ հաստատագրված գումարի վճարման դեպքում.

գ) մեծ պահանջարկ ունեցող համարանիշեր՝ սահմանված չափորոշիչներին համապատասխանող համարանիշեր, հատկացվում են ճանապարհային ոստիկանության արտաբյուջետային հաշվին տվյալ չափորոշիչին համապատասխանող համարնիշերի համար սահմանված լրացուցիչ հաստատագրված գումարի վճարման դեպքում:
13. Հայաստանյայց Առաքելական Սուրբ Եկեղեցու, Հայաստանի Հանրապետության Ազգային Ժողովի պատգամավորների, հանրապետական գործադիր մարմինների ու տեղական ինքնակառավարման մարմինների, պետական ոչ առևտրային կազմակերպությունների (բացառությամբ նրանց կողմից ստեղծված կազմակերպությունների, անկախ կազմակերպաիրավական ձևից), Հայաստանի Հանրապետության ազգային անվտանգության խորհրդի աշխատակազմի, Հայաստանի Հանրապետության դատախազության, Հայաստանի Հանրապետության կենտրոնական բանկի, Հայաստանի Հանրապետության վերահսկիչ պալատի, օրենքով ստեղծված պետական մարմինների, Հայաստանի Հանրապետության սահմանադրական դատարանի, Հայաստանի Հանրապետության դատարանների, Հայաստանի Հանրապետության դատական դեպարտամենտի տրանսպորտային միջոցների հաշվառման համարանիշերի նիշերը սահմանում է ոստիկանության պետը, բացառությամբ Հայաստանի Հանրապետության կառավարության 2005 թվականի սեպտեմբերի 8-ի N 2326-Ն որոշմամբ հաստատված կարգի 2-րդ կետի չորրորդ պարբերության մեջ նշված դեպքերի:»:
4) 25.2-րդ կետում «դրվում են աճուրդի» բառերը փոխարինել «սահմանված կարգով կարող են հատկացվել այլ անձի» բառերով.

5) 25.3 կետում «մեկնարկային գնի վճարմամբ» բառերը փոխարինել «տվյալ համարանիշի համար սահմանված գնի վճարմամբ» բառերով.
6) 25.4 կետում «մեկնարկային գնի վճարմամբ» բառերը փոխարինել «տվյալ համարանիշի համար սահմանված գնի վճարմամբ» բառերով.
7) 25.6 կետում «մեկնարկային գնի վճարմամբ» բառերը փոխարինել «տվյալ համարանիշի համար սահմանված գնի վճարմամբ» բառերով.
8) 26-րդ կետը «չափով» բառից հետո լրացնել «, իսկ մեծ պահանջարկ ունեցող հաշվառման համարանիշերի հատկացման դեպքում` նաև սահմանված չափով վճար» բառերով:
2. Հայաստանի Հանրապետության կառավարության 2007 թվականի հուլիսի 19-ի «Տրանսպորտային միջոցների հաշվառման մեծ պահանջարկ ունեցող համարանիշերի չափորոշիչները սահմանելու մասին» N 816-Ն `

1) որոշման 1-ին կետը շարադրել հետևյալ խմբագրությամբ`

«1. Սահմանել`

1) ֆիզիկական անձանց տրանսպորտային միջոցների հաշվառման մեծ պահանջարկ ունեցող համարանիշերի չափորոշիչները` համաձայն հավելված 1-ի.
2) իրավաբանական անձանց տրանսպորտային միջոցների հաշվառման մեծ պահանջարկ ունեցող համարանիշերի չափորոշիչները` համաձայն հավելված 2-ի.
3) տրանսպորտային միջոցների հաշվառման մեծ պահանջարկ ունեցող համարանիշերի չափորոշիչներում օգտագործվող պայմանական նշանների նշանակությունը` համաձայն հավելված 3-ի:».
2) որոշման 2-րդ կետը ճանաչել ուժը կորցրած.

3) որոշումը լրացնել նոր 3.1-րդ կետով հետևյալ խմբագրությամբ`

«3.1. Հայաստանի Հանրապետության ոստիկանության պետին`
1) սույն որոշումն ուժի մեջ մտնելուց հետո մեկամսյա ժամկետում սահմանել  տրանսպորտային միջոցների հաշվառման մեծ պահանջարկ ունեցող համարանիշերի գները` ըստ չափորոշիչների:

2) սույն կետի 1-ին ենթակետով նախատեսված իրավական ակտը, ինչպես նաև դրանում կատարվող փոփոխությունները և լրացումները, ուժի մեջ մտնելուց հետո 1 աշխատանքային օրվա ընթացքում տեղադրել Հայաստանի Հանրապետության կառավարությանն առընթեր Հայաստանի Հանրապետության ոստիկանության պաշտոնական կայքում:».
4) 1-ին, 2-րդ, 3-րդ հավելվածները շարադրել նոր խմբագրությամբ` համաձայն հավելված  1-ի, 2-ի, 3-ի:
3. Հայաստանի Հանրապետության կառավարության 2007 թվականի նոյեմբերի 8-ի «Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության «Ճանապարհային ոuտիկանություն» ծառայության արտաբյուջետային ֆոնդ վճարման ենթակա վճարների չափերը սահմանելու մասին» N 1408-Ն որոշման`

1) հավելվածում «60.000» թիվը փոխարինել «36.000» թվով.

2) հավելվածը լրացնել հետևյալ բովանդակությամբ նոր 2.1. կետով`
	«2.1.
	տրանսպորտային միջոցների հաշվառման մեծ պահանջարկ ունեցող համարանիշերի տրամադրում 
	60.000 դրամ

120.000 դրամ

240.000 դրամ

600.000 դրամ

1.200.000 դրամ
5.000.000 դրամ»:


4. Ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 30-ի «Տրանսպորտային միջոցների հաշվառման համարանիշերի հատկացման աճուրդների անցկացման կարգը սահմանելու մասին» N 1906-Ն որոշումը:

5. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` սույն որոշումն ուժի մեջ մտնելուց հետո մեկամսյա ժամկետում գերատեսչական ակտերը համապատասխանեցնել սույն որոշման պահանջներին:

6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Տ.ՍԱՐԳՍՅԱՆ
2012թ. ____________ «____»

Երևան
